
Lu lusciu di la matina *

Lu silenziu pisanti di la notti

si cunfunni cu lu iri e viniri di li ma pinsera ,

unici a farmi cumpagnia,  ni sti uri senza funnu,

cu ansia aspiettu, ca arriva lu lusciu di la matina.

Lu scuru accumpagna, accupusu la ma sulitudini,

ni stu liettu unni mi votu e mi rivotu senza spranza,

mi bastassi sentiri tanticchia di lu to jatu,

pi inchiri stu spaziu vacanti, di na vita nutili.

Ccu tia vicinu, na vasata, n’abbrazzu strittu,

putissi calliari lu friddu di sti linzola  sicchi,

sugnari fussi l’urtima libertà ca m’arresta,

ma intantu agghiorna , mi susu accussì comu mi curcavu.

                                  Caniatti marzu 2003

( Puisia pi un carzaratu )

